LE SÉMINAIRE DE TOUL

J'évô juri po Saint-Colas,

Pètron de lè Lorraine,

Que je m' foutô putô soldat,

Tambour ou capitaine,

Que d' m'on nollè logi è Tou

Evo cé vî barbus de bouc.

Au diâl' lo sèminâre

Eco sé missionâre.

Si v's èrivè in pô pu tâ

Qu' lo trôsième novembre,

Ou vo fou don in galeta

Pou vo servi de chambe.

V's ot' logi comme è l' opitau,

Lé quoat' murây' servant d' ridiau.

Au diâl' lo sèminâre

Eco sé missionâre.

Je rècontrò lo pu hodi

Evo sè diâ' de mine ;

I vos èvò lè têt' foutue

Comm' in fagot d'épines.

Et, par mè foi, dò q' je la vio,

Don mè culott' j'manquai d' chii.

Au diâl' lo sèminâre

Eco sé missionâre.

I n'o co mi cinq our sinàye,

Q' vo n'òm' co envie d' rire,

Q' vos èvò les yeux embeulâye

Po cinq livres de cire,

On vo rèvoye criant to haut :

Benedicamus domino

Au diâl' lo sèminâre

Eco sé missionâre.

En se levant, on s' tiè debout.

Si vos  èvò lè foire,

Vo corê dans les corridors

Coiri les cacatoires.

Peurné biè ouét' d' vos ècroupiè,

De peur d'y être estropiè.

Au diâl' lo sèminâre

Eco sé missionâre.

Eprè lè moss', quand vos ô tous

Couru comme des lièvres,

On vo fou lo vin d' Brantigny

Qui fâ dansé les chêvres.

Vo n'ò co mi bu tou vot' sô,

Qu'i fau déjè torné lo dô.

Au diâl' lo sèminâre

Eco sé missionâre.

Lo vendredi po vot' sepé,

En sign' de pénitence,

On vo bây' des pois fricassés

Cueillis don l'èbondance.

I son biè duhh don lo mointan

Po vo r'sarrè lo fondement.

Au diâl' lo sèminâre

Eco sé missionâre.

